Recomendacion dirixida 4 Conselleria de Politica Social e Igualdade referente ao retraso
dun procedemento de discapacidade

Expedientes: G.6.Q/15811/24

Santiago de Compostela, 28 de xaneiro de 2025
Sra. conselleira:

Nesta institucion iniciouse expediente de queixa como consecuencia do escrito de XXX
referente ao retraso dunha valoracién de discapacidade.

ANTECEDENTES
1. No escrito sinala:

“... En data 1 de decembro de 2022 solicitei revisién da valoracién de Discapacidade a
través de Servizos Sociais do Concello de Nardn. Transcorreron xa 24 meses dende que
a solicitude tivo entrada na Conselleria competente de Politica Social e Igualdade da
Xunta de Galicia, sen que se procede 4 valoracion.

Estase a incumprir por parte da Conselleria os prazos establecidos no artigo 9 do Real
Decreto 888/2022, de 18 de outubro, polo que se establece o procedemento para o
recofiecemento, declaracion e cualificacion do grado de discapacidade, que contempla
gue o prazo maximo para ditar resolucion e practicar a sua notificacién sera de seis
meses contado desde a data en que a solicitude tivese entrada no rexistro do organo
competente para a sua tramitacion.

A Administracién ten a obriga de resolver, e o feito de ter que interpor os recursos
correspondentes antes de que se emita ditame de valoracion integral e se dite a
resolucién, supdn un grave prexuizo, que lle causa indefensidn, sobre todo tendo en
conta a situacion de discapacidade na que se atopa o solicitante.

...non ten interposto ningun recurso sobre a mesma materia”.

2. Ante iso requirimos informacidon a esa conselleria, que nola remitiu. No informe
sinalase o seguinte:

“XXX formula unha queixa ante a Valedora do Pobo polo retraso na tramitacion
do seu expediente de recofiecemento do grao de discapacidade.

A tramitacion dos expedientes ven establecida na Orde do 25 de novembro de 2015
pola que se regula o procedemento para o recofiecemento, declaracion e
cualificacion do grao de discapacidade, e a organizacion e funcionamento dos
organos técnicos competentes. A citada orde, no seu artigo 16.1, establece que a
iniciacion dos procedementos, tanto de valoracion inicial como de revision, debe



seguir o rigoroso orde de entrada de solicitudes. Pola stua banda, o artigo 16.2
establece a prioridade das solicitudes urxentes polos seguintes motivos
debidamente xustificados:

Acceso ao emprego e ds ensinanzas reqguladas onde exista reserva de prazas para
persoas con discapacidade. Solicitudes de axudas/subvencions sometidas a prazos.
Menores de 18 anos. Maiores de 90 anos. Pensidon non contributiva ou prestacion
por fillo a cargo. Caducidade da valoracion do grao de discapacidade. Existencia
dun procedemento aberto, xudicial ou administrativo, relativo a violencia de
xénero, que poida verse afectado polo recofiecemento e cualificacion do
grao de discapacidade.

Ademais, dardselle prioridade na valoracion da discapacidade ds persoas incluidas
nas seguintes patoloxias: ELA, ataxias rapidamente progresivas, distrofias
musculares e escleroses multiples de evolucion rdpida, enfermidades metabdlicas
con trastornos motores e neoplasias en estadio IV.

A persoa interesada non se atopa en ningun dos supostos de prioridade
anteriormente referidos, polo que a sua solicitude ten a consideracion de
“prioridade estandar”.

Lamentamos os inconvenientes causados a XXX, e aseguramoslle que a Conselleria
de Politica Social e Igualdade estd a adoptar as medidas necesarias para tentar
reducir os tempos de espera, entre elas un importante reforzo de persoal
cualificado para efectuar as valoracions do grao de discapacidade, coa posta en
funcionamento de novos equipos nas seccions da Coruiia, Ferrol e Santiago de
Compostela. Neste momento, estase traballando nun novo plan de reforzo que permita
a axilizacion da tramitacion e unha reducion considerable nos tempos de espera para
as valoracions.

De acordo co anterior, a tramitacion do expediente de recofiecemento do grao de
discapacidade de XXX efectuarase seguindo a orde correlativa de entrada de
expedientes coa meirande celeridade posible”.

ANALISE

1. Confirmase o retraso que motiva a queixa; a solicitude é do 1-12-22, pero non se
resolveu, a pesar de que o prazo é de 3 meses.

2. Coa informacién non se aportan previsidns sobre a data de valoracién e resolucion,
co que a incerteza continda.

3. A través de diferentes queixas cofiecemos os retrasos que sofren as valoracions de
discapacidade que se clasifican como estandar. Como resposta as actuaciéns da
Valedoria (recomendacidns, actuaciéns de oficio e comentarios nos informes ao
Parlamento de Galicia) a conselleria informou da aplicacion de medidas para reducir
eses retrasos, fundamentalmente o reforzo de persoal, pero apreciase que as esperas
persisten, en especial nalgunhas localidades.



4. A conselleria mencionou o aumento de persoal e a posta en funcionamento de
Nnovos equipos, e que traballa para incorporar mais persoal para axilizar os expedientes
e reducir os tempos de espera das valoraciéns.

5. Porén, seguen producindose retrasos, o que fai preciso que se adopten novas
medidas que permitan evitar os reiterados incumprimentos dos prazos.

6. A persoa que reclamou por esta forma de actuar demanda a preservacion de
intereses especialmente protexidos na Constitucion Espafiola, que sinala que as
persoas con discapacidade exercen os dereitos previstos neste titulo (I) en condicions
de liberdade e igualdade reais e efectivas. Regularase por lei a proteccion especial que
sexa necesaria para o devandito exercicio. Os poderes publicos impulsaran as politicas
gue garantan a plena autonomia persoal e a inclusién social das persoas con
discapacidade, en contornos universalmente accesibles. Asi mesmo, fomentaran a
participaciéon das suas organizacions, nos termos que a lei estableza. Atenderanse
particularmente as necesidades especificas das mulleres e os menores con
discapacidade (art. 49).

CONCLUSIONS

Por todo o sinalado ata agora considérase necesario, en aplicaciéon do disposto no
artigo 32.1 da Lei 6/1984, da Valedora do Pobo, facer chegar a esa Conselleria de
Politica Social e Igualdade a seguinte recomendacion:

Que se apliquen as medidas precisas para corrixir os retrasos nas valoracions de
discapacidade, que prexudican ds persoas afectadas ao retrasar o acceso aos eventuais
beneficios; e que se resolva sobre a valoracion da persoa afectada no presente caso,
posto que se atopa demorada.

Agradecendo de anteman a acollida ao manifestado nesta resolucién da Valedora do
Pobo, recordamoslle a necesidade de que no prazo dun mes de conta a esta institucion
da aceptacion da recomendacion formulada, no seu caso, e das medidas adoptadas
para darlle efectividade, tamén no seu caso.

Ademais, en aplicacion do principio de transparencia a partir da semana seguinte a
data na que ditou esta resolucidén incluirase na paxina web da institucion.

Saldoa atentamente.

Maria Dolores Fernandez Galifio
Valedora do Pobo (en funciéns)

